
				এই পাতাটির মুদ্রণ সংশোধন করা প্রয়োজন। 
ডেপুটীর জীবন। 《:
AeeMM Aeee eeAAASA SAASAASSAAAA AAAAeMSAJS AAAAAA AAAA AAAA AAAA AAAA AAAA AAAS AAAAAS AAAAA AAAA AAAA AAAA AAAA AAAAMAe AAAAS AAAAAA
সেন মহাশয়ের বাসার দক্ষিণদিকে এক সঙ্গীতজ্ঞ কালোয়াত ছিলেন স্বৰ্গীয় কৈলাস চন্দ্র চক্ৰবৰ্ত্তী। তিনি টাঙ্গাইলে সিভিল কোটে আমিন ছিলেন । আমি কখনও কখনও গান গাইতাম। তিনি আমার স্বর বড় মধুর ভাবিতেন এবং অন্য ছেলেদিগকে বলিয়া আমাকে গান করাইতেন ও গোপনে শুনিতেন । আমার কণ্ঠস্বর ভালই ছিল, যৌবনেও হারমোনিয়ামসহ গান করিতাম, কিন্তু সঙ্গীতচর্চা বড় করি নাই ।
টাঙ্গাইল বাসের ইতিহাসে আমাদের স্কুলের শিক্ষক শ্ৰীযুক্ত শশীভূষণ তালুকদার মহাশয়ের কথা কিছু উল্লেখ করা কৰ্ত্তব্য মনে করি । ইনি নববিধান সমাজের ব্রাহ্ম ছিলেন । ইহার নিকটই ব্রাহ্মধৰ্ম্মের তত্ত্বগুলি প্রথম শুনি । ইনিই হৃদয়ে ব্রাহ্মধৰ্ম্মানুরাগ প্রথম সঞ্চারিত করেন । ইনি প্রায়ই সভা সমিতি করিয়া ছাত্রদিগকে উপদেশ দিতেন ; ধৰ্ম্ম, নীতি, চরিত্র গঠন, সততা প্রভৃতি সম্বন্ধে এমন মধুর উপদেশ দিতেন যে র্তাহার ছাত্রদের ভিতর দুর্নীতি প্রবেশ করিতে পারিত না । তিনি বেশ বক্তাও ছিলেন । আমাদিগকেও সভাতে কিছু বলিতে শিখাইতেন । র্তাহার নিকট একটা vow লইয়াছিলাম। “বারবনিতা সংস্থষ্ট কোন নাট্যাভিনয় কি নৃত্যগীতাদিতে কখনও যোগ দিব না”, দুঃখের বিষয় দুই তিন বার নানা অবস্থায় এই প্রতিজ্ঞা ভাঙ্গিতে হইয়াছিল। তামাক সেবনের বিরুদ্ধে তিনি উপদেশ দিতেন। শেষজীবনে সে উপদেশও রক্ষিত হয় নাই। শশীবাবু অতি বিনয়ী, মধুরভাষী,
শ্ৰীযুক্ত শশীভূষণ তালুকদার ।

